
Fəzilət şəxsiyyətin nurudur
Bu gün görkəmli alim, akademik Zərifə 

xanım Əliyevanın anadan olmasından 101 il 
ötür.

Tibb elmləri doktoru, professor, Əməkdar 
elm xadimi, Azərbaycan Milli Elmlər Akade-
miyasının həqiqi üzvü, Rusiya Tibb Elmləri 
Akademiyasının akademik M.İ.Averbax adı-
na mükafatının laureatı, müəllim, maarifçi və 
vətənpərvər xanım Zərifə Əliyeva öz peşə xid-
mətlərinə və nəcib əməllərinə görə öz xəstələri, 
həmkarları və tələbələrinin qəlbində unudul-
maz iz qoymuşdur. Onların xatirələrinə görə, 
o, xoşxasiyyətliyi və sadəliyi, təvazökarlığı və 
müdrikliyi özündə təcəssüm etdirən kamil insan 
kimi xatırlanır, yaddaşlarında cazibədar ziyalı, 
istedadlı şəxsiyyət, gözəl həkim və alim kimi 
yaşamaqdadır.

Özünün yüksək vətəndaşlıq mövqeyi, qay-
ğıkeşliyi və insanlara diqqəti ilə xalqın dərin 
hörmətini və məhəbbətini qazanmış Zərifə xa-
nım yaradıcı qüvvəsi və tükənməz ilhamı sayə-
sində insanlar arasında böyük nüfuz qazanmış, 
onunla ünsiyyətdə olan hər kəsdə dərin məhəb-
bət və ehtiram hissi yaratmışdır. Zərifə xanım 
Əliyeva özünün bütün həyatını, qüvvəsini və 
istedadını öz xalqına xidmətə həsr etmişdir. O, 
insanlara sağlamlıq və həyat sevincini, çox vaxt 
isə həyatın özünü qaytarmaq məharətinə, qabi-
liyyətinə malik idi.

Zərifə xanım on dörd monoqrafiya və yüz-
lərlə elmi məqalənin, on iki səmərələşdirici tək-
lifin müəllifidir. O keçmiş SSRİ Sülhü Müdafiə 
Komitəsi üzvü, Azərbaycan Sülhü Müdafiə Ko-
mitəsi sədrinin müavini, “Bilik” Cəmiyyəti İdarə 
Heyətinin və SSRİ Oftalmoloqları Elmi Cəmiy-
yəti Rəyasət Heyətinin üzvü olmaqla, “Vestnik 
oftalmoloqii” jurnalının redaksiya heyətinə daxil 
idi.

O, dünyada ilk dəfə olaraq peşə fəaliyyəti 
ilə əlaqəli görmə problemlərini öyrənmək üçün 
sənaye müəssisəsində elmi-tədqiqat labora-
toriyası yaratmış, kimya sənayesi işçilərinin iş 
yerlərində gözə müxtəlif maddələrin təsirini öy-
rənmişdir. Belə elmi yanaşma ilə Zərifə xanım, 
faktiki olaraq, yeni elmi istiqamətin – peşə oftal-
mologiyasının əsasını qoymuşdur. O, insanın 
görmə orqanının peşə patologiyası probleminə 
müraciət etmiş, paralel olaraq insan orqaniz-
minə müxtəlif peşə amillərinin biokimyəvi təsir 
mexanizmini təhlil etməklə zərərli maddələrin 
digər orqanlara – ağ ciyərlərə, böyrəklərə, qara 
ciyərə, ürəyə təsirini təd qiq edərək, bu prosesin 
qanunauyğunluqlarını müəyyənləşdirmişdir.

Fundamental problemlərdən biri peşə ilə 
əlaqədar zərərli amillərin kiçik dozalarının xro-
niki təsiri altında orqanizmdə baş verən qey-
ri-spesifik, aydın olmayan pozuntuların aşkara 
çıxarılması, xarici mühitin əlverişsiz amillərinin 
təsiri zamanı görmə sisteminin adaptiv-kom-
pensator mexanizmlərinin öyrənilməsidir. 
Azərbaycan və sovet oftalmologiyasında yeni 
səhifənin açılması – görmə orqanının peşə 
xəstəliklərinin xüsusiyyətlərinin öyrənilməsi və 
onların profilaktikası və müalicəsində yeni me-
todlarının işlənib hazırlanması məhz Zərifə xa-
nımın adı ilə bağlıdır.

Onun “Gözün və görmə-sinir yolunun yaş 
dəyişiklikləri” kitabı oftalmologiyada yeni is-
tiqamətin – oftalmoloji herontologiyanın baş-
lanğıcı olmuşdur.

Zərifə xanımın problemin həllinə hərtərəÀi 
yanaşması xəstəliklərin gizli mexanizmlərinin 
aşkar edilməsinə və yeni terapiya metodlarının 
təklif olunmasına imkan vermişdir. Zərifə Əli-
yeva gözün qüzehli qişasının dəyişikliklərinin 
xarakteristikasına görə orqanizmin xəstəlikləri-
nin diaqnostikası ilə bağlı oftalmologiyanın iri-
dologiya kimi maraqlı istiqaməti ilə ilk məşğul 
olanlardandır. Uzun müddət rəsmi elm tərəfin-
dən qəbul edilməmiş bu perspektiv istiqamət 
əsasən Zərifə xanımın tədqiqatları sayəsində 
1977-ci ildə hmumittifaq Oftalmoloqlar Cəmiy-

yəti İdarə Heyətinin plenumunun müzakirəsinə 
çıxarılmış əsas məsələlərdən biri olmuşdur. Zə-
rifə Əliyevanın “İridologiyanın əsasları” və “İri-
dodiaqnostika” əsərləri məhz bu sahəyə həsr 
olunmuşdur. Onun iridoloji tədqiqatları əsasın-
da astroloji iridodiaqnostika yaradılmış, insan 
iridopsixologiyasının xüsusiyyətləri öyrənilmiş-
dir.

Zərifə Əliyevanın elmi, praktik və sanitariya 
maarifi sahəsindəki fəaliyyəti Azərbaycanda 
traxomanın kökünün kəsilməsində həlledici rol 
oynamışdır.

Bundan əlavə, onun çoxsaylı elmi əsərlə-
rində əksini tapan tədqiqatlarının geniş spektri, 
həmçinin qlaukoma, gözün travmaları, viruslu 
zədələnmələri, bədxassəli şişləri, göz yaşı yol-
larının xəstəlikləri kimi sahələri əhatə edir.

Tanrı Zərifə xanıma təkcə ağıl, zəka, sö-
zün geniş mənasında, gözəllik deyil, həm də 
xarakter bütövlüyü, iradə gücü, mərdlik payı 
vermişdir. O, bütün gücünü Azərbaycan elmi-
ni ən yüksək pilləyə qaldırmaq üçün sərf etmiş 
və məqsədyönlü şəkildə bu ideyanın həyata 
keçməsinə çalışmışdır. Tələbələri arasında 
perspektivli gənc mütəxəssislərin yetişdirilmə-
sinə təşəbbüs göstərərək, öz hörməti və şəxsi 
əlaqələrindən istifadə etməklə onları nüfuzlu 
ali tibb məktəblərinə məsləhət görür, ixtisasları 
üzrə təkmilləşmə məqsədilə ən yaxşı elmi-təd-
qiqat institutlarına  göndərirdi. Zərifə xanımın 

rəhbərliyi altında çoxsaylı doktorluq və na-
mizədlik dissertasiyaları müdafiə olunmuşdur.

Zərifə Əliyevanın əmək fəaliyyətinin böyük 
bir hissəsi Azərbaycan Dövlət Həkimləri Tək-
milləşdirmə İnstitunun göz xəstəlikləri kafedra-
sında keçmişdir. Bu institutu yaratmış və ömrü-
nün sonuna qədər orada işləmiş Zərifə xanım 
atasının – görkəmli alim və dövlət xadimi Əziz 
Əliyevin adını daşıyan bu institutda əvvəlcə as-
sistent, sonra dosent və professor vəzifələrində 
işləmiş 1982-ci  ildə göz xəstəlikləri kafedrası-
nın müdiri olmuşdur.

Həmin dövrdə Zərifə Əziz qızı həkimlik fəa-
liyyəti ilə məşğul olur, bir çox cərrahiyyə əmə-
liyyatları aparır, xəstələrə məsləhətlər verirdi. 
hstəlik onun fəaliyyəti yalnız öz klinikasında 
qapanıb qalmır, bütün oftalmologiya təşkilatla-
rını və şöbələrini əhatə edirdi. O, həmçinin göz 
xəstəlikləri üzrə təkmilləşdirmə kurslarının din-
ləyici həkimləri ilə də pedaqoji iş aparırdı.

Zərifə xanım elmi tədqiqatların texnoloji təc-
hizatının əhəmiyyətini dərindən başa düşürdü. 
Bilirdi ki, oftalmologiya təbabətin başqa sahələ-
ri kimi, yüksək dəqiqlikli müasir tibbi avadanlıq 
tələb edir. Onun qayğısı və diqqəti sayəsin-
də respublikanın oftalmoloji tibb müəssisələri 
müasir avadanlıq, təkmil texnika ilə təmin  və 
təchiz olunmuşdur. 

Həkimləri Təkmilləşdirmə İnstitutunun göz 
xəstəlikləri kafedrasına rəhbərliyi dövründə, o, 

klinikaya mövcud olan ən yeni diaqnostika və 
əməliyyat avadanlıqları gətirmiş, Sovet İttifaqı-
nın digər aparıcı klinikalarından mütəxəssislər 
dəvət etmiş, gərgin elmi-tədqiqat fəaliyyəti ilə 
yanaşı, gözəl pedaqoq, yeni alimlər nəslinin 
tərbiyəçisi olaraq təhsilə, tədris prosesinin təş-
kilinə böyük diqqət yetirmişdir.

Mənə də bu kafedrada dərs demək, əmə-
liyyat etmək, elmlə məşğul olmaq xoşbəxtliyi 
nəsib olmuşdur. Zərifə xanımın görkəmli təşki-
latçılıiq qabiliyyəti sayəsində texniki cəhətdən 
təchiz olunmuş və yüksək elmi-praktiki səviy-
yəli mütəxəssislərlə təmsil olunmuş kafedra, 
o cümlədən, dakriologiya problemləri ilə də 
müvəႇəqiyyətlə məşğul olurdu. Mən də həmin 
kafedranın əməkdaşı kimi özümü bu elmi is-
tiqamətə həsr etmişdim. Bu kafedrada aldığım 
elmi biliklər və praktik vərdişlərin mənim oftal-
mocərrah, elmi işçi, müəllim kimi peşə inkişa-
fımda çox mühüm təsiri olmuşdur. Buna görə  
də mən Zərifə xanımın ruhu qarşısında baş 
əyirəm.

Zərifə xanımın elmi-pedaqoji fəaliyyətində 
Moskva mühitinin də həlledici təsiri olmuşdur. 
O, “Azərbaycanın bir sıra kimya müəssisələri 
işçilərinin görmə orqanlarının vəziyyəti” möv-
zusunda yazdığı dissertasiya işini dünyanın ən 
nüfuzlu oftalmologiya mərkəzlərindən biri olan 
H. Helmqolts adına Moskva Elmi-Tədqiqat Göz 
Xəstəlikləri İnstitutunda müdafiə etmişdir. Zərifə 
Əziz qızının dissertasiya işi görkəmli mütəxəs-
sislərin yüksək qiymətini almış və oftalmologi-
yanın bu sahəsində ilk işlərdən biri olmuşdur. 
1977-ci ildə Zərifə xanım Əliyevaya tibb elmləri 
doktoru elmi dərəcəsi verilmişdir. 

Danılmaz xidmətlərinə, sanballı elmi-təd-
qiqat işlərinə görə, professor Zərifə Əziz qızı 
Əliyeva 1983-cü ildə Azərbaycan Respublikası 
Elmlər Akademiyasının akademiki seçilmişdir.

Dünya miqyaslı məhşur alimlərlə söhbət za-
manı mənə onların Zərifə xanımın öz çıxışları ilə 
auditoriyanı necə inandırmaq və ruhlandırmaq 
bacarığı barədə xatirələrini eşitmək həmişə xoş 
olmuşdur. Zərifə xanım Azərbaycan qadınının 
əsl simvoludur, Zərifə xanımın adı nüfuzlu peşə 
cəmiyyətlərində vizit vərəqidir. Onun yüksək 
vətənpərvərliyi, liderlik qabiliyyəti, öz ətrafına 
istedadlı həkimləri və alimləri toplamaq baca-
rığı, bir çox peşəkarların inkişafında oynadığı 
misilsiz rolu, səxsiyyətinin nur saçan fəziləti hər 
birimiz üçün dəyərli örnək və nümunədir. 

M o s k v a

Dünya şöhrətli oftalmoloq ehtiramla yad edildi
Göyçay rayonundakı Heydər  Əliyev 

Mərkəzində dünya şöhrətli alim,  Əmək-
dar elm xadimi, akademik, Zərifə xanım 
 Əliyevanın doğum günü böyük ehtiram-
la anılıb.    

Dəyirmi masa ətrafında keçirilən mə-
rasimdə rayon icra hakimiyyəti başçısı-
nın müavini Zivər Zeynalova, YAP rayon 
təşkilatının sədri Sahib Şükürov, Göy-
çay Rayon Mərkəzi Xəstəxanası Publik 
Hüquqi Şəxsin həkimləri və  ictimaiyyət 
nümayəndələri iştirak ediblər.

dıxışlarda bildirilib ki, görkəmli döv-
lət və elm xadimi Əziz Əliyevin ailəsində 
dünyaya göz açan Zərifə xanım valideyn-
lərinə layiqli övlad, tanınmış həkim,  qay-
ğıkeş insan idi. O, Azərbaycan dövlətinin 
memarı və qurucusu, bütün mənalı öm-
rünü Vətənin və xalqının tərəqqisinə həsr 
etmiş dahi şəxsiyyətin – ümummilli lider 
Heydər Əliyevin vəfalı ömür-gün yolda-
şı, sədaqətli dostu və etibarlı silahdaşı 
olmuşdur.

Zərifə Əliyeva xatırlananda həm də  
göz önündə nəcib bir Azərbaycan xanı-
mının obrazının canlandığı vurğulanıb. 
İftixarla qeyd edilib ki, Zərifə xanımın 

bir qadın və ana kimi xalqımıza ən bö-
yük xidməti müasir, müstəqil dövlətimizin 
daha da inkişaf edib çiçəklənməsinə, 
dünyada layiqli yer tutmasına nail olan 
möhtərəm Prezidentimiz İlham Əliyevi 
Azərbaycana bəxş etməsidir. 

Natiqlər bildiriblər ki, dünya oftalmo-
logiya elminə böyük töhfələr vermiş Zə-
rifə xanım Əliyevanın zəngin elmi irsi, 
apardığı tədqiqatlar, qazandığı nailiyyət-
lər, yaratdığı fundamental əsərlər Azər-

baycan tibb elminin parlaq səhifələrini 
təşkil edir. Görkəmli alimin keçdiyi şərəÀi 
ömür yolu hər bir azərbaycanlı, hər bir 
alim və həkim üçün həyat və mənəviyyat 
dərsi, kamillik və müdriklik məktəbidir.

Sonda Zərifə xanım Əliyevaya həsr 
edilmiş videoçarx nümayiş edilib, mək-
təblilər şeirlər söyləyiblər. 

Akademik Zərifə Əliyevanın xatirəsi anılıb
Abşeron rayonunda görkəmli oftalmoloq-alim, akademik Zərifə xanım 

Əliyevanın 101 illiyinə həsr olunan tədbir keçirilib.

Abşeron RİH 
başçısı Abdin Fər-
zəliyev bildirib ki, 
Zərifə xanım Əliyeva 
Azərbaycan qadını-
nın parlaq simasıdır. 
Respubl ikamızda 
səhiyyənin inkişa-
fında və bir çox göz 
xəstəliklərinin müalicəsində Zərifə xa-
nım Əliyevanın böyük əzmi və fəaliyyə-
tinin olduğunu vurğulayan A.Fərzəliyev 
vurğulayıb ki, məhz onun sayəsində o 
dövr üçün aktual olan bir çox tibbi prob-
lemlər tamamilə həll olunub.

Millət vəkilləri Aydın Hüseynov, İl-
ham Məmmədov Zərifə xanım Əliye-
vanın Azərbaycan qadınına nümunə 
ola biləcək sədaqətli silahdaş, gözəl 
ana, böyük oftalmoloq-alim olduğu, 
xeyirxahlığa xidmət etməsi və gənc 
alimlərin yetişməsində  qayğısı barədə 
danışıblar. 

Daha sonra Abşeron Rayon Mərkə-

zi Xəstəxanasının direktoru Azər İsma-
yılov, həmin Xəstəxananın əməkdaşı, 
Vətən müharibəsi şəhidi baş leytenant 
İlqar Vəliyevin həyat yoldaşı Təhminə 
Vəliyeva çıxış edərək bildiriblər ki, Zə-
rifə xanım Əliyevanın Azərbaycan sə-
hiyyəsinin inkişafında və bir çox göz 
xəstəliklərinin uğurlu müalicəsində bö-
yük əzmi və fəaliyyəti vardır. 

Sonda xalq artistləri İlqar Muradov 
və Samir Cəfərovun, muğam müsa-
biqəsi mükafatçısı /eyla Rəhimovanın 
iştirakı ilə bədii hissə təqdim olunub.

